
Shakti Stavah

ஶக்திஸ்தவ:

ப்³ரஹ்மா உவாச-
த்வம் ஸாவித்ரி ச வாக்³தே³வீ த்வம் ஶ்ரீ:ஸர்வஜக³த்ப்ரஸூ: ।
ஸ்வாஹா த்வம் தே³வயஜ்ஞேஷு பித்ரு’யஜ்ஞேஷு ச ஸ்வதா⁴ ॥ 1॥
ஸ்வதா⁴ த்வம் தே³வலோகேஷு ஹவிஸ்த்வம் க²லு மாநுஷே ।
த்வம் ஹி வித்³யாஶ்ச மந்த்ராஶ்ச வேதா³ஸ்த்வம் ஹி ஸுராத்மிகா ॥ 2॥
அர்த்³த⁴மாத்ராத்மிகா த்வம் வை யாநுச்சார்யா விஶேஷத: ।
த்வமேவ பரமா ஶக்திர்ஜக³த்காரணரூபிணீ ॥ 3॥
விசார்யாऽஷ்டாங்க³யோகே³ந லக்ஷணாத்³யைர்முஹுர்முஹு: ।
யத் ஸ்தி²ரீக்ரியதே தே³வி ! தத் தே ரூபம் ஸநாதநம் ॥ 4॥
யத³வ்யக்தமநிர்தே³ஶ்யம் நிஷ்கலம் பரமாத்மந: । (நிஷ்ப²லம்)
ரூபம் தவைவ தத் ஸூக்ஷ்மம் ஸகலம் ச ஜக³ந்மயி!॥ 5॥
யா ஸ்ரு’ஷ்டிஶக்திரஸ்மாகம் ஸ்தி²திஶக்திஸ்ததா²ஹரே: ।
அந்தஶக்திஸ்ததே²ஶஸ்ய ஸா த்வம் ஶக்தி:ஸநாதநீ ॥ 6॥
த்வம் ஜாதவேதோ³க³தா ஶக்திருக்³ரா

த்வம் தா³ஹிகா ஸூர்யகரஸ்ய ஶக்தி: ।
ஆஹ்லாதி³கா த்வம் ப³ஹு சந்த்³ரிகாயா-
ஸ்தாம் த்வாமஹம் நௌமி நமாமி சாம்பி³காம் ॥ 7॥

யோஷா யோஷித்ப்ரியாணாம் த்வம் வித்³யா த்வம் சோர்த்⁴வரேதஸாம் ।
வாஞ்சா² த்வம் ஸர்வஜக³தாம் மாயா ச த்வம் ததா²ஹரே:॥ 8॥
யயா ப்ரகாஶ்யதே ப்³ரஹ்ம ஸா த்வம் நித்யா ப்ரஸீத³ மே ।
விஶ்வாதி³ஸ்த்வமநாதி³ஸ்த்வம் விஶ்வயோநிரயோநிஜா ॥ 9॥
அநந்தாத் ஸர்வஜக³தஸ்த்வமேவைகாந்தரூபிணீ ।
ஏகா த்வம் த்ரிவிதா⁴ பூ⁴த்வா மோக்ஷஸம்ஹாரகாரிணீ ॥ 10॥

ஶக்திஸ்தவ:

ஸம்ஸாரஸாக³ரோத்தாரதரணி:ஸுக²மோக்ஷதே³ ।
த்வம் நித்யா த்வமநித்யா ச த்வம் சராசரமோஹிநீ ॥ 11॥
நமஸ்தே ஜக³தாம் மாத: !ஸ்ரு’ஷ்டிரூபே ஸநாதநி ।
ஸ்தி²திரூபே நமஸ்துப்⁴யம் நம:ஸம்ஹாரரூபிணி ॥ 12॥
ஏவம் ஸம்ஸ்தூயமாநா ஸா யோக³நித்³ரா விரிஞ்சிநா ।
ஆவிர்ப³பூ⁴வ ப்ரத்யக்ஷம் ப்³ரஹ்மண: பரமாத்மந:॥ 13॥
தே³வீ உவாச-
பரிதுஷ்டாஸ்மி லோகேஶ ஸ்தோத்ரேணாநேந தே விபோ⁴ ! ।
வரம் வ்ரு’ணீஷ்வ ப⁴த்³ரம் மே யத் தே மநஸி வர்ததே ॥ 14॥
ஈஶ்வர உவாச-
மாம் ஸமீக்ஷ்ய வரம் வவ்ரே ஜக³த்ஸம்ஹாரகாரகம் ।
ஸ்ரு’ஷ்டிஶக்திம் மயி த்வம் ச விஷ்ணௌ பாலநரூபிணீம் ॥ 15॥
ஸம்ஹாரஶக்திமீஶாநே தே³ஹி மாதர்நமோऽஸ்து தே ।
ஏகஶ்சரதி பூ⁴தேஶோ ந த்³விதீயாம் ஸமீஹதே ।
ததா² மோஹய ஸர்வேஶம் தா³ரா:ஸ்வயம் ஜிக்⁴ரு’க்ஷதி ॥ 16॥
தே³வீ உவாச-
யது³க்தம் ப⁴வதா ப்³ரஹ்மந் ! தச்ச ஸத்யம் ந சாந்யதா² ।
மோஹயித்வாऽஹமீஶாநம் ஸதீரூபேண ஶங்கரம் ॥ 17॥
ஸம்ஹரிஷ்யாமி லோகேஶ! ஜக³தே³தச்சராசரம் ।
தத்ராபி தாம் தநும் த்யக்த்வா ஸம்ப⁴விஷ்யாமி பார்வதீ ॥ 18॥
இதி தஸ்மை ஸமாபா⁴ஷ்ய ப்³ரஹ்மணே பரமேஶ்வரீ ।
வீக்ஷ்யமாணா ஜக³த்ஸ்ரஷ்ட்ரா தத்ரைவாந்தரதீ⁴யத ॥ 19॥
தஸ்யாமந்தர்ஹிதாயாம் ச ப்³ரஹ்மா லோகபிதாமஹ: ।
க்ரு’தாஞ்ஜலிபுடோ பூ⁴த்வா விஷ்ணுமாஹ ப்ரஜாபதி:॥ 20॥
ஸம்ஹாரகரணே யோக்³யம் வீரபா⁴வம் ச யத்³ ப⁴வேத் ।
தந்நிதே³ஶே மஹாதே³வே விஷ்ணோ லோகேஷு து³ர்லப⁴ம் ॥ 21॥
இதி தத்³ வசநம் ஶ்ருத்வா ப⁴க³வாந் ஹரிரீஶ்வர: ।
ஆதி³ஷ்டவாந் மயி ப⁴த்³ரே வீரபா⁴வம் ஸுது³ர்லப⁴ம் ॥ 22॥

ஶக்திஸ்தவ:

வீரபா⁴வே ஸ்தி²த: ஸோऽஹம் மாதஸ்த்வாம் ஸமுபாஸ்மஹே ।
அத்³யாபி பரமேஶாநி ! மாதஸ்துப்⁴யம் நமோ நம:॥ 23॥
ப்ரக்ரு’தி:ஸர்வபூ⁴தாநாம் த்வம் ஹி ஸர்வஜக³த்ப்ரஸூ: ।
யா முக்திர்மம தே³வேஶி !க்ஷிதிரூபா து ஜீயதே ।
ஸ த்வமேவ ந மே நாஹம் மாத: !ஸத்யம் நமோ நம:॥ 24॥
யா மே மூர்திர்த்³விதீயா ச ஜலமயீதி கத்²யதே ।
ஸா த்வமேவ ந மே நாஹம் மாத:!ஸத்யம் நமா நம:॥ 25॥
ஆக்³நேயீ யா த்ரு’தீயா மே ஜக³த்க்ஷோப⁴ணகாரிணீ ।
ஸா த்வமேவ ந மே நாஹம் மாத:!ஸத்யம் நமோ நம:॥ 26॥
சதுர்தீ² வாயவீ மூர்தி:ஸ்ரு’ஷ்டிஸம்ஹாரகாரிணீ ।
ஸா த்வமேவ ந மே நாஹம் மாத: !ஸத்யம் நமோ நம:॥ 27॥
பஞ்சமீ யா ச ஸர்வேஷாம் பரிணாமஸ்வரூபிணீ ।
ஸா த்வமேவ ந மே நாஹம் மாத: !ஸத்யம் நமோ நம:॥ 28॥
ஷஷ்டீ² யா ஸர்வதே³வாநாமாப்யாயநீதி கீ³யதே ।
ஸா த்வமேவ ந மே நாஹம் மாத: !ஸத்யம் நமோ நம:॥ 29॥
ஸப்தமீ மம மூர்திர்யா ஜக³தா³ஹ்லாத³காரிணீ ।
ஸா த்வமேவ ந மே நாஹம் மாத: !ஸத்யம் நமோ நம:॥ 30॥
அஷ்டமீ மம மூர்திர்யா ஸ்தி²திஸம்ஹாரகாரிணீ ।
ஸா த்வமேவ ந மே நாஹம் மாத: !ஸத்யம் நமோ நம:॥ 31॥
தவைவாஹம் ந மே கிஞ்சித்³ யதி³ஹ ஜக³தீதலே ।
த்வயைவேத³ம் ஜக³த்³வ்யாப்தம் ஜக³த் ஸர்வம் த்வமேவ ஹி ॥ 32॥
தே³வீ உவாச-
மயா ஸர்வம் ஜக³த்³ வ்யாப்தம் வத்ஸ !ஸத்யம் ப்ரபா⁴ஷஸே ।
மமைவைதேऽவதாராஶ்ச மத்ஸ்ய கூர்மாத³யோऽபரே ॥ 33॥
த்வமேவாஹம் ந சாந்யோऽஸ்தி ப்³ரஹ்மாஹம் விஷ்ணுரப்யஹம் ।
அஹமேவ ஜக³த் ஸர்வம் நாஸ்தி கிஞ்சிந்மயா விநா ॥ 34॥
யத்து பஶ்யஸி ஹே வத்ஸ ! யத்கிஞ்சிஜ்ஜக³தீதலே ।
ப்³ரஹ்மாதி³ஸ்தம்ப³பர்யந்தமஹமேவ ந ஸம்ஶய:॥ 35॥

ஶக்திஸ்தவ:

இஹைகஸ்தோ² ஜக³த் க்ரு’த்ஸ்நம் பஶ்யாத்³ய ஸசராசரம் ।
இத்யுக்த்வா த³ர்ஶயாமாஸ ஶம்ப⁴வே ஜக³தீ³ஶ்வரீ ॥ 36॥
ஸ்வஶரீரே ஜக³த் க்ரு’த்ஸ்நம் ஸம்ப்ரவிஷ்டமநேகதா⁴ ।
ஜக³ந்மயீம் ததோ த்³ரு’ஷ்ட்வா ஶம்பு⁴ர்மாயாவிமோஹித:॥
மாமுத்³த⁴ர ஜக³ந்மாதர்மோஹஸாக³ரமத்⁴யத:॥ 37॥
இதி க³ந்த⁴ர்வதந்த்ரே அஷ்டாத்ரிம்ஶ: படலாந்தர்க³த:
ப்³ரஹ்மப்ரோக்த: ஶக்திஸ்தவ:ஸமாப்தா ।

